
Nòtt da Nàtal 
 

Sa smorzan i ciàr, 
ra nòtt le drée rivà,ur ciél sa fa scüür 

cumincia anca un zicch a fiucà 
e par che dentar in di cà,tücc dorman, 

ma … ur vent du ra sira, 
porta un lament,un böö e ‘n’asinel 

ca cercan na stala,insema a ‘n pà e nà mama, 
ma nissun i port gha dervissan 

i usterìì in tücc pien,puarit a ‘n voran mia 
in tücc in festa chissà par cusè, 

in lì tücc in trüscia,al lum di candel 
e cercan,e vardan,ma sa ved in ciél 

dumà na stela brillà, 
ghe silenzi,mezanòtt, 

sa sentan i campan a sunà 
la gent và in strava a vusà 

le rivà,le rivà. 
Ur re du ra gloria, 

gent vegnì a rimiral. 
Vardé ma lè bel,lè vestì da niènt, 

dumà ‘n böö e ‘n’ asinel in lì par scaldal. 
Riflessiun: 

o bambin ca te nassat stanòtt, 
porta la pas ai gent da tanti culur, 

salvat, scapa, 
fatt mia mett in crùuz… 

smorza i ciar,bofa sur vent 
và a giügà in cumpagnia di stell 

cumé i fiöö innucent. 

